
Shri Ramakrishna nanda Stuti

ஶ்ரீராமக்ரு’ஷ்ணாநந்த³ஸ்துதி:

ராமக்ரு’ஷ்ணாநந்த³-ராமக்ரு’ஷ்ணயோருப⁴யோ:ஸ்ம்ரு’தி: ।
புநாதி சித்தம் ஸந்மார்க³ ப்ரவ்ரு’த்திம் விதநோதி ச ॥ 1॥
ஶ்ரீராமக்ரு’ஷ்ணாம்ஶஜநிம் ஸ்வகீயாம் நாம்நைவ ந ஸ்வாசரணைரபீஹ ।
லோகே ஜநாநாம் ப்ரகடாம் விதா⁴ய ஶ்ரீராமக்ரு’ஷ்ண:ஸ்வபத³ம் ஜகா³ம ॥ 2॥
ஶ்ரீராமப⁴த்³ரஸ்ய யதா²ஞ்ஜநேயஸ்ததா²ஸ்ய ஸச்சி²ஷ்யக³ணேஷு கஶ்சித் ।
ப⁴க்த: கிலாஸீச்ச²ஶிநாமதே⁴ய: ஶீலேந வ்ரு’த்தேந ச மாநநீய:॥ 3॥
ஶ்ரீராமக்ரு’ஷ்ணம் பரமஹம்ஸமாப்த்வா ததீ³ய த்³ரு’ஷ்ட்யா விவஶீக்ரு’தாத்மா ।
தத்பாத³ஸேவாம் விவிதா⁴ம் விதா⁴ய சா²யாத்மதாமஸ்ய ஜகா³ம சாஸௌ ॥ 4॥
ஸர்வேஷு பூ⁴தேஷு ச துல்யத்³ரு’ஷ்டி: ஶாஸ்த்ரார்த²ஸம்பாத³நஸக்தசித: ।
ஶ்ரீஶாரதா³ஶ்லாகி⁴த ஸச்சரித்ரோ நாமாபி லேபே⁴ ஸ்வகு³ரோ: பவித்ரம் ॥ 5॥
அதீ⁴தபோ³தா⁴சரணப்ரசாரைராசார்யபா⁴வம் ஸமுபேயிவாம்ஸம் ।
ஶ்ரீராமக்ரு’ஷ்ணாபி⁴மதம் விஶுத்³த⁴ம் ஜிதேந்த்³ரியம் பு³த்³தி⁴மதாம் வரிஷ்ட²ம் ॥ 6॥
ஸ்வாசார்யஸித்³தா⁴ந்தநிவிஷ்டசித்தம் நிரீக்ஷ்ய தம் ஸத்³கு³ண ஸந்நிதா⁴நம் ।
தந்மித்ரவர்கா³க்³ரஸரோ விவேகாநந்தா³பி⁴த: ⁴ ப்ராப முத³ம் ப்ரக்ரு’ஷ்டாம் ॥ 7॥
சேதோஹராம் சேந்நபுரீதி லோகே விக்²யாதநாம்நீம் நக³ரீம் கதா³பி ।
தம் ப்ரேஷயாமாஸ ஹி ராமக்ரு’ஷ்ணராத்³தா⁴ந்தஸாரம் ப்ரகடம் விதா⁴தும் ॥ 8॥
ஶாந்த்யா ச தா³ந்த்யா ச திதிக்ஷயா ச கு³ரௌ ச ப⁴க்த்யாமலயாபி மத்யா ।
ஸம்மாநித:ஸர்வவிதா³ம் ஸமாஜை: க்ரமேண ஸ க்²யாதிமிஹ ப்ரபேதே³॥ 9॥
மயூரபுர்யாம் மஹிதே ப்ரதே³ஶே ஸாஹ்யேந கேஷாமபி ஸஜ்ஜநாநாம் ।
ஸ்வாவாஸமேகத்ர மித ப்ரகல்ப்ய வித்³யாலயம் கல்பயதி ஸ்ம கஞ்சித் ॥ 10॥
நரேந்த்³ரஸங்கல்பிதமர்த²ஜாதம் ஸம்ப்ராத்³யமத்³ராக்²யபுரே ஸமக்³ரம் ।
ஸ்தா²நம் ஸ்வகீயம் புநரேத்யஜ பஶ்சாத் தத்யா யோகே³ந தநும் ஸ்வகீயாம் ॥ 11॥
மங்க³ளம் ராமக்ரு’ஷ்ணாய பரமஹம்ஸஸ்வரூபிணே ।

ஶ்ரீராமக்ரு’ஷ்ணாநந்த³ஸ்துதி:

காருண்யஸிந்த⁴வே லோகப³ந்த⁴வே விஜிதாத்மநே ॥ 12॥
ஸௌஜந்யநித⁴யே ராமக்ரு’ஷ்ணாநந்தா³ய தீ⁴மதே ।
தீ³நாநாமவநே ப³த்³த⁴தீ³க்ஷாயாஹ்யஸ்து மங்க³ளம் ॥ 13॥
இதி ஶ்ரீவீ0ஆர0 கல்யாணஸுந்த³ரஶாஸ்த்ரிவிரசிதா

“ஶ்ரீராமக்ரு’ஷ்ணாநந்த³ஸ்துதி:”ஸமாப்தா ।
ப்ரணாமமந்த்ர:-
ராமக்ரு’ஷ்ணக³தப்ராணம் ஹநுமத்³பா⁴வ பா⁴விதம் ।
நமாமி ஸ்வாமிநம் ராமக்ரு’ஷ்ணாநந்தே³தி ஸம்ஜ்ஞிதம் ॥

